
- te maak

Die kareeboom is 'n goeie koelteboom vir tuine, parke en sypaadjies en is een van die mees algemene
bome op die Hoéveld en in die Bosveld in Suid-Afrika. Dit benodig baie son en matige water. In vroeére
tye is die vrugte gestamp, water bygevoeg en toegelaat om te gis, vir die bereiding van 'n klaarblyklik
verfrissende bier. Die drieledige blare is donkergroen met gladde rande. Van Julie tot September dra dit
klein geel blomme, wat op die vroulike bome gevolg word deur trosse klein, geel-groen platterige

vrugte, wat baie gewild is by voéls. Die naam Rhus is afgelei van die Griekse woord vir "rooi", 'n

verwysing na die treffende herfskleure van sommige spesies, terwyl lancea verwys na die lansetvormige
blare. Karee is afgelei van Karoo.

Onderwerpe: Bome, natuur, veldtee

— @ Stappe

1. Hierdie is 'n lekker aktiwiteit as daar 'n kareeboom is. Stap saam met jou span en wys vir hulle
verskillende bome. Deel die inligting oor die kareeboom. Verduidelik dat mens nie enige vruggies
van enige boom kan eet nie. Laat spanlede dan kareeblare pluk.

2. Maak karee-tee. Die blare van 'n kareeboom kan gebruik word vir veldtee. Pluk verkieslik die droé

blare. Voeg die blare by die water en kook tot die water 'n donkerkleur het. Voeg suiker na smaak
by en drink verkieslik sonder melk.

3. Jy kan dat spanlede self die tee op 'n gasstofie maak. Gee dan riglyne hoe om veilig met 'n
gasstofie te werk.

c Waarskuwings

Moenie te veel van die karee-tee drink nie, anders kry jy 'n karee-magie!

@ Bronne

1. https://af.wikipedia.org/wiki/Karee

